


28 DE XUNU
DÍA INTERNACIONAL

POLOS DERECHOS 
DE LES PERSONES LGTBIQ+

El 28 de xunu, Día Internacional polos derechos de les persones LGTBIQ+, 
ye’l día nel que les cais volverán enllenase de música, de color, de diversidá, 
de disidencia… a fin de cuentes, de vida.

Ensin dala dulda, la celebración del denomáu como “Día del Arguyu” 
convirtióse dende va décades n’una de les movilizaciones sociales más 
importantes del añu, desvirtuada munches vegaes pol Capitalismu que 
procura facer negociu hasta d’aquello qu’intenta separtar de la sociedá.

Pero dende CGT tenemos bien claro lo que significa’l 28 de xunu tantu para 
nós, como para miles de persones. Ye un día nel que, de manera festiva, 
colorida, allegre, solidaria y atrevida, hemos de salir a la cai a reivindicar 
con arguyu los derechos de les persones LGTBIQ+, a les que tamos viendo 
casi a diariu como se les discrimina y afrella pola so condición sexual y 
comprobando como esti tipu d’agresiones va n’aumentu añu tres d’añu.

La impunidá cola que los medios de comunicación facen ecu de los 
mensaxes d’odiu de la estrema derecha escontra estes persones y l’avance 
que la derecha estrema ta teniendo, gracies en parte a l’alfombra colorada 
que los dichos medios de comunicación- y ponen a diariu, fai qu’estes 
movilizaciones seyan güei, en plenu sieglu XXI, más necesaries que nunca.

Dende CGT animamos a l’afiliación y a la sociedá en xeneral a participar 
nes distintes movilizaciones que se convoquen a lo llargo de too l’Estáu. La 
estigmatización de la diversidá traviésanos a tola clase trabayadora, a tola 
humanidá, y hemos de responder con contundencia. Deseyamos qu’estes 
reivindicaciones nun queden sólo nos actos que se celebren mientres esta 
selmana, sinón que, a diariu, nos nuesos barrios, nes nueses ciudaes, nos 
nuesos centros de trabayu... reivindiquemos con arguyu los derechos de les 
persones LGTBIQ+.

www.cgt.org.es

EL NUESU ARGUYU 
VA FRENAR EL SO ODIU


